
 

СЕМЯНЯКА Валянцін Міхайлавіч 

(10.07.1963 г.) 

Нарадзіўся ў вёсцы Лыскава Пружанскага 

раёна. Вучыўся ў Цяглевіцкай сярэдняй школе. 

Скончыў Гродзенскі дзяржаўньі універсітэт імя 

Я. Купалы, Акадэмію кіравання пры Прэзідэнце 

Рэспублікі Беларусь. 

Працаваў настаўнікам, дырэктарам школы, 

начальнікам аддзела адукацыі, намеснікам 

старшыні Зэльвенскага райвыканкама, 

старшынёй Зэльвенскага раённага Савета 

дэпутатаў. 

Выбіраўся дэпутатам Зэльвенскага раённага Савета дэпутатаў дваццаць 

пятага, дваццаць шостага і дваццаць восьмага скліканняў. Дэпутатам Палаты 

прадстаўнікоў Нацыянальнага сходу Рэспублікі Беларусь сёмага склікання. 

5 сакавіка 2021 года ўвайшоў у склад Канстытуцыйнай камісіі, якая                         

ў мэтах ажыццяўлення рэзалюцыі шостага Усебеларускага народнага 

сходу распрацоўвае прапановы па змяненні Канстытуцыі Беларусі і 

забяспечвае іх усенароднае абмеркаванне. 

Член Саюза пісьменнікаў Беларусі з 2016 года. 

Вершы піша з 1974 года. 

Друкаваўся не толькі ў раённых газетах “Праца”, “Бераставіцкая газета”, 

але і рэспубліканскіх выданнях: часопісе “Полымя”  , “Маладосць”, 

“Вопросы управления”; штотыднёвіку “Літаратура і мастацтва”,   газеце 

“Настаўніцкая газета”. Калектыўным зборніку  “Зоры над Зальвянкай”.  

У 2007 годзе асобныя вершы Валянціна Семянякі былі сабраны ў зборніку 

вершаў “На скрыжаванні”. У 2013 годзе выйшаў зборнік вершаў “Зорка 

залатая”, выдавецтва “Звязда”.  У 2017 годзе прымаў удзел                                        

у Міжнародным конкурсе паэзіі і паэтычных перакладаў “Берега дружбы”. 

Валянцін Міхайлавіч перакладаў вершы з рускай на беларускую мову 

Уладзіміра Раманава    Члена Саюза пісьменнікаў Расіі.  

Па выніках конкурсу была выдадзена кніга вершаў і паэтычных перакладаў 

у 3-х тамах “Силой общей любви – Беларусь-Россия – финалисты                                

и наставники”, куды ўвайшлі вершы-пераклады і Валянціна Міхайлавіча.  

Пазнейшыя вершы надрукаваны ў 2022 годзе ў літаратурным альманаху 

“На Нёманскай хвалі” і  зборніку паэзіі, публіцыстыкі і прозы “Лучасць 

сэрцаў і дум”. 

Узнагароджаны нагрудным знакам “Выдатнік адукацыі Рэспублікі 

Беларусь”. 

